Community Meeting example invite list

Every person fit epp community finish human trafficking kpata-kpata. You suppose
dey get community meeting with any of the following:

The first meeting wey you go do na to meet people wey you know. Ask your
friends, people wey dey your family, people wey dey do work with you and any
group wey you dey whether na sport teams or arts society.

You fit go orphanage homes, place where dem dey keep women wey dem
husbands wound or where dem dey epp people wey dey smoke and informate
dem about human trafficking

You fit go housing support services, debt advice services, health service
providers and hospital.

You fit sit down and think of business wey you think say human traffickers fit use.
For example, dem fit you hotels for ashawo matter; dem fit carry money put for
bank wey be say the people wey dey work there no know; dem fit go market buy
food for the victims wey dem keep.

Community group fit epp free of charge to make sure say dem talk sense for
people’s head. You fit invite women association, market association, and dem
traditional rulers.

You also fit meet drivers association and road transport union because na road
dem dey use smuggle people to Libya.

